
XXIX.





DJANGAN MENGGRETJOK.




	Djikaloe satoe orang ingin perbaekin doenia dan pegang itoe dalem tangannja, akoe liat ia tida nanti berhatsil.
	Doenia ada samatjem pekakas sembahjang dari Illahi jang tida boleh diperlakoeken dengen kasar.
	Siapa tjoba bikin perbaekan apa-apa ia tjoemah tjoba meroesak memegang dan menghalangin ; siapa dengen kakoeatan, ia aken kailangan.
	Dengen goenaken kakerasan, djikaloe jang satoe madjoe ka moeka jang laen aken katinggalan maen di blakang ; djikaloe jang satoe maen panas-panasan jang laen aken tinggal adem-ademan ; djikaloe jang satoe dikoeatken jang laen djadi dibikin lemah; djikaloe satoe dibri toendjangan jang jang laen mendjadi gondjet.
	Maka satoe orang boediman singkirken segala kagoembirahan, kagirangan jang sia-sia dan kabesaran jang goemilang.



⁂




Dari djeman koeno sampe sekarang belon perna ada satoe orang jang bisa memegang kwasa atas satoe negri atawa bangsa boeat dibikin baek menoeroet kainginannja sendiri. Boekan sadja itoe kakwasa'an dengen lekas djadi moesna malah itoe atoeran, titah atawa

